
Daniél 11:32

32 _..maar die volk wat hulle God ken, sal [vasstaan] en [vreesloos] optree.

Die Here is Koning

Psalm 93

! Die HERE is Koning; Hy is met hoogheid bekleed. Die HERE is bekleed, Hy het Hom met sterkte gegord.
Ook staan die wéreld vas, sodat dit nie wankel nie. ? Vas staan u troon van ouds af; van ewigheid af is U. 3
Die riviere, o HERE, het verhef, die riviere het hulle gebruis verhef; die riviere verhef hulle geraas! * Meer as
die gebruis van groot, geweldige waters, van die golwe van die see, is die HERE geweldig in die hoogte! ®* U
getuienisse is baie betroubaar. Heiligheid pas by u huis, HERE, tot in lengte van dae!

Die Here is Koning

Psalm 93:1-2

! Die HERE is Koning; Hy is met hoogheid bekleed. Die HERE is bekleed, Hy het Hom met sterkte
gegord. Ook staan die wéreld vas, sodat dit nie wankel nie. ? Vas staan u troon van ouds af; van
ewigheid af is U.

Die Here is in beheer

Romeine 13:1
! Laat elke mens hom onderwerp aan die magte wat oor hom gestel is, want daar is geen mag
behalwe van God nie, en die wat daar is, is deur God ingestel.

Kolossense 1:16-17

16 want in Hom is alle dinge geskape wat in die hemele en op die aarde is, wat sienlik en
onsienlik is, trone sowel as heerskappye en owerhede en magte—alle dinge is deur Hom en tot
Hom geskape. 7 En Hy is voor alle dinge, en in Hom hou alle dinge stand.

Hy beklee Homself

Psalm 93:1
! ...Hy is met hoogheid bekleed. Die HERE is bekleed, Hy het Hom met sterkte gegord...

Jeremia 32:17, 27

17 Ag, Here HERE, kyk, U het die hemel en die aarde gemaak deur u grote krag en deur u uitgestrekte
arm; geen ding is vir U te wonderbaar nie.

27 Kyk, Ek is die HERE, die God van alle vlees; sou enige ding vir My te wonderbaar wees?

Jesaja 57:15

15 Want so sé die Hoé en Verhewene wat in die ewigheid woon, Heilig is sy Naam: Ek woon in die
hoogte en in die heilige plek en by die verbryselde en nederige van gees, om te laat herlewe die gees
van die nederiges en te laat herlewe die hart van die verbryseldes.

U troon is vas
Psalm 93:1-2

1,..0ok staan die wéreld vas, sodat dit nie wankel nie. ? Vas staan u troon van ouds af; van ewigheid
af is U.



Sy heerskappy is tot in ewigheid

Daniél 6:26
2want Hy is die lewende God en Hy bestaan in ewigheid en sy koninkryk is een wat nie vernietig
kan word nie en sy heerskappy duur tot die einde toe.

Openbaring 1:17-18
17 Moenie vrees nie; Ek is die eerste en die laaste en die lewende; '® en Ek was dood en kyk, Ek
leef tot in alle ewigheid. Amen. En Ek het die sleutels van die doderyk en van die dood.

Die storms broei

Psalm 93:3
3 Die riviere, o HERE, het verhef, die riviere het hulle gebruis verhef; die riviere verhef hulle geraas!

Job 38:8-11

8 En wie het die see met deure afgesluit toe dit uitgebreek, uit die moederskoot voortgekom het?

Toe Ek die wolk tot sy kleding gemaak het en die donkerheid tot sy windsel.

Toe Ek my grens daarvoor uitgebreek en grendel en deure gemaak het; en gesé het: Tot hiertoe mag
jy kom en nie verder nie; en hier word ‘n grens gestel vir jou trotse golwe.

Jesaja 54:16-17

16 Kyk, Ek het die smid geskape wat die koolvuur aanblaas en ‘n wapen voortbring volgens sy ambag;
ook het Ek die verderwer geskape om te verniel. 17 Elke wapen wat teen jou gesmee word, sal niks
uitrig nie; en elke tong wat teen jou opstaan in die gereg, sal jy weerlé. Dit is die erfdeel van die
knegte van die HERE en hulle geregtigheid wat uit My is, spreek die HERE.

Psalm 27:1-3

! Die HERE is my lig en my heil: vir wie sou ek vrees? Die HERE is die toeviug van my lewe: vir wie
sou ek vervaard wees? 2> As kwaaddoeners teen my nader kom om my vlees te eet—my teéstanders en
my vyande, ja, myne—struikel hulle self en val. 3 Al word ‘n laer teen my opgeslaan, my hart sal nie
vrees nie; al staan ‘n oorlog teen my op, nogtans vertrou ek.

Die Here is magtiger

Psalm 93:4
4 Meer as die gebruis van groot, geweldige waters, van die golwe van die see, is die HERE geweldig in
die hoogte!

Psalm 2:1, 3, 12

1 Waarom woel die nasies en bedink die volke nietige dinge?

3 Laat ons hulle bande stukkend ruk en hulle toue van ons afwerp!.

12 Kus die Seun, dat Hy nie toornig word en julle op die weg vergaan nie; want gou kan sy toorn
ontvlam. Welgeluksalig is almal wat by Hom skuil!

Psalm 18:1-2
! ..Ek het U hartlik lief, HERE, my sterkte. 2 Die HERE is my rots en my bergvesting en my redder;
my God, my rots by wie ek skuil; my skild en die horing van my heil, my rotsvesting.

U woord is baie vas

Psalm 93:5
5 U getuienisse is baie betroubaar;

Die Here sal elke belofte vervul
Jesaja 55:10-11

10 Want soos die reén en die sneeu van die hemel neerdaal en daarheen nie terugkeer nie, maar
die aarde deurvogtig en maak dat dit voortbring en uitspruit en saad gee aan die saaier en brood



aan die eter; ! so sal my woord wees wat uit my mond uitgaan: dit sal nie leeg na My terugkeer
nie, maar doen wat My behaag en voorspoedig wees in alles waartoe Ek dit stuur.

7: Heiligheid pas by U huis

Psalm 93:5
5 ...Heiligheid pas by u huis, HERE, tot in lengte van dae!

Veiligheid in U huis

Psalm 27:4-6

4 Een ding het ek van die HERE begeer, dit sal ek soek: dat ek al die dae van my lewe mag woon
in die huis van die HERE, om die lieflikheid van die HERE te aanskou en te ondersoek in sy
tempel. ® Want Hy steek my weg in sy hut in die dag van onheil; Hy verberg my in die skuilplek
van sy tent; Hy verhef my op ‘n rots. ® En nou sal my hoof hoog wees bo my vyande rondom my,
en ek wil in sy tent offerandes offer saam met trompetgeklank; ek wil sing, ja, psalmsing tot eer
van die HERE.

Toepassing:

- Vertrou in die Here — moenie vrees nie!

- Wees onderdanig aan die Here.

- In chaos, nader to God — Hy is stabiel.

- Mediteer op Sy Woord — dit is betroubaar.

- Vind berusting en skuiling in die Here se Huis.



